
Minisiriw ka lɔgɔkunɲɔgɔnye sigira Wagadugu, Lamusalon tile 05, saan 2026 

Foonɛnɛkalo ra, a daminana lɛɛri 9 tuma na, ka laban lɛɛri 14 tɛmɛnin miniti 24, 

ni Kapitɛni Iburayimu TARAWORE  ka  ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi fana ka sɔrɔ  ka sira di jamana 

kɔkan lasigidenyabaara dɔw kɛli ma. 

I.1. MINISIRIW KA ƝAMƆGƆSOBA  TƆGƆ RA 

Ɲɔgɔnyekulu ye kolasesɛbɛ kelen sɛgɛsɛgɛ min bi kuma sariyaba bololanin 

saba (03) kan.  

Minw ye : 

- sariyaba  min ɲasinna Guvɛrɛnɛman ka baara feeretaw n’a santaw lasagoli 

ɲamɔgɔso (ARICƆPU)  ka baarakulu mɔgɔw ka baara kuntagajanya 

lakurayali ma ; 

- sariyaba min ɲasinna Guvɛrɛnɛman ka baara feeretaw n’a santaw lasagoli 

ɲamɔgɔso ka baarakulu mɔgɔw sugandili n’o sigili ma ; 

- sariyaba min ɲasinna Guvɛrɛnɛman ka baara feeretaw n’a santaw lasagoli 

ɲamɔgɔso ka baarakulu ɲamɔgɔba sugandili n’a sigili ma. 

O mɔgɔw sugandili n’o sigili ka laɲinita ye, baaraw kɛcogoɲuman ye baarada 

nin na sanga ni wagati bɛɛ ani k’a sɛmɛntiya hɔɔrɔnya ni ɲɛya ka lasago ani ka 

basigi Guvɛrɛnɛman ka baara feeretaw n’a santaw baarakɛsira waleyali la. 

O sariyaba nunu tali sababu fɛ, Guvɛrɛnɛman ka baara feeretaw n’a santaw 

lasagoli ɲamɔgɔso bina baara kɛ ka ɲɛ ka bɛn saan 2023, samiɲalabankalo tile 

05 ka sariyaba n°2023-1276/PRES-TRANS/PM/MDICAPME ma, min tara ka 

ɲasin Sɔrɔɲinibaarada minw ka baarakɛnafolo fanba bi Guvɛrɛnɛman walima 

kominiw bolo, Guvɛrɛnɛman ka baarada minw ɲasinna jama ka forobakow ma 

ani  sigisariyajɔnjɔnw bi baarada minw fɛ, olu  ka baarakulu mɔgɔw sugandili 

tɛmɛsiraw ma.  

I.2. KƐLƐKO NI FASO KANUYA LAFASALI MINISIRISO TƆGƆ RA 

Ɲɔgɔnyekulu ye sariyaba kelen ta, min bi Wagadugu ka Sodasi kititigɛbolo 

mɔgɔw lakuraya kititigɛsan 2025-2026 tɔgɔ ra. 

Wagadugu ka Sodasi kititigɛbolo labɛnna ni mɔgɔgwansan kititigɛlaŋanaw ni  

sodasi kititigɛlaŋanaw ani  kititigɛlajɔnjɔn dɛmɛlaw ye. Kititigɛsan kelen kelen 

bɛɛ ra, o sodasi kititigɛbolo mɔgɔw bi lakuraya walisa k’a ka baarakɛcogo ɲɛya 

sɛmɛntiya tuma bɛɛ. 

Sariyaba  nin tali sababu fɛ, Wagadugu ka Sodasi kititigɛbolo mɔgɔw bina 

lakuraya kititigɛsan 2025-2026 tɔgɔ ra, ka tugu saan 1994, samiɲakalo tile 24 ka 

sariya n°24/94/ADP mabɛnw kɔ, min tara ka ɲasin Sodasikititigɛ sariyasun n’a 

ka yɛlɛmalikɛsariyaw ma, minw ye saan 1998,  funtenikalo tile 31 ka sariya 

n°007/98/AN ani saan 2017, samiɲakalo tile 04 ka sariya n°44-2017/AN ye. 

Mɔgɔ sugandininw tɔgɔ bina wangola Burukina Faso ka kibaruyadisɛbɛ kɔnɔ. 

I.3. SƐNƐ, JIKO,  BƐGƐNMARA NI MƆNI NAFOLOW  MINISIRISO 

TƆGƆ RA 

Ɲɔgɔnyekulu ye sariyaba kelen ta ka ɲasin Sɛnɛ, jiko,  bɛgɛnmara ni mɔni  ka 

sɔrɔɲinibaaraw ka donɲɔgɔnnaw lasagolibaarada « SOFA » sigisariyajɔnjɔnw 

saratili ma.  

Sariyaba  nin tali sababu fɛ, Sɛnɛ, jiko,  bɛgɛnmara ni mɔni  sɔrɔɲinibaaraw ka 

donɲɔgɔnnaw lasagolibaarada « SOFA » bina sariyasɛbɛw sɔrɔ walisa, a ka se 

k’a ka baaraw kɛ ka ɲɛ ka bɛn saan 2000, samiɲakalo tile 17 ka sariyaba n°2000-

189/PRES/PM/MCIA ma, min bi Guvɛrɛnɛman ka sɔrɔɲinibaaradaw 

sigisariyaba yira. 

I.4. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA  

Ɲɔgɔnyekulu ye sariyaba kelen ta, ka ɲasin dugukolo maradaw  ni 

sirakantagama bolifɛnw lasagoli Minisiriso labɛnni ma. 

O sariyaba bi yɛlɛmali don saan 2024, sanlabankalo tile 31 ka sariyaba n°2024-

1676/PRES/PM/MATM ra, min bi dugukolo maradaw  ni sirakantagama 

bolifɛnw lasagoli Minisiriso labɛn. Lakurayali nin ka magwɛnta ye, ka 

kokurabaw jatiminɛ, minw donna o mininsiriso labɛnni n’a ka baarakɛcogo ra 

walisa, a ka se ka saan 2025, sanyɛlɛmakalo tile 1lɔ ka sariyaba  n°2025-

1545/PF/PRIM ka fɔtaw labato, o min bi minisirisow labɛncogo yira. 

Kokuraba minw donna sariyaba nin na, olu ye : 

- dugukolo maradaw  ni sirakantagama bolifɛnw lasagoli Minisiriso le bina 

lɔ sisan ni kalafili koow bɛɛ ye ; 

- Dɔnsɛn aviyɔnso lɔliw baarakuntigi ni maralibaaraw lasagoli min ɲasinna 

dɛmɛw ma aviyɔn jigiyɔrɔw ra, olu latununi, o fila farara ɲɔgɔn kan ka kɛ 

baaradabolo kelen ye, min tɔgɔ ko  Faso ka aviyɔnsow (aviyɔnjigikɛnɛw) 

lasagolibaarada (SAFA) ; 

- SAFA jatiminɛni ;  

- landaɲamɔgɔw ka fanga tigiya yɛlɛmali n’o benni, o sariyaw lajɛnni yɔrɔ 

kelen na, o jatiminɛni ; 

- bɛnkan ɲasigisariya yɛlɛmali ka kɛ baara lasagolisariya ye.  

Sariyaba  nin tali sababu fɛ,  dugukolo maradaw  ni sirakantagama bolifɛnw 

lasagoli Minisiriso bina labɛn ani ka don ɲɔgɔn na cogoyakura ra jango, a ka se 

k’a ka baaraw kɛ ka ɲɛ.  

I.5. SƆRƆW NI NAFOLOKOW MINISIRISO TƆGƆ RA,  

Ɲɔgɔnyekulu ye kolasesɛbɛ wolonwula (07) sɛgɛsɛgɛ. 

Kolasesɛbɛ fɔlɔ ra, Guvɛrɛnɛman b’a bolo bila BIYOTIKI ƐNDISITIRI ƐSA 

kan, k’a kɛ Guvɛrɛnɛman ka sɔrɔɲinibaarada ye. 

BIYOTIKI ƐNDISITIRI ƐSA ye kɛnyɛrɛyebaaradakura ye, a siginin bi Lewo, 

n’a bi falenfɛnturu kasadimanw dilan. Saan 2020 ni saan 2021 cɛ, 

kɛnyɛrɛyebaarada nin ye dɛmɛ sɔrɔ ka bɔ Burukina ka sɔrɔ ni jama  

yiriwalinafolo lasagolibaarada fɛ, min warida mumɛ tun ye d.100 000 000 ye 

sefawari ra, min tilanna ten: d.80 000 000 dira juru ye nafolokundon kanma ani 

d.20 000 000 kɛra nafolokunw ye. 

Burukina ka sɔrɔ ni jama  yiriwalinafolo lasagolibaarada  ye jurusarawagatiw 

labɛn k’o bɛn BIYOTIKI ƐNDISITIRI ƐSA ma, nga foo ka se bii ma,                    

kɛnyɛrɛyebaarada nin ma se ka juru nin bɛɛ sara. Foo ka se saan 2025, 

sanlabankalo tile 31 loon ma fana, warihakɛ min ma sara, o mumɛ ye d.332 030 

857,3 ye sefawari ra. 

O koo nin bi fiɲɛba don bɛnkansɛbɛw ra, minw donna BIYOTIKI ƐNDISITIRI 

ƐSA ni Burukina ka sɔrɔ ni jama  yiriwalinafolo lasagolibaarada  cɛ. 

Kɛnyɛrɛyebaarada nin sigisariya yɛlɛmali seen fɛ Guvɛrɛnɛman bina se ka 

sɔrɔɲinibaarada nin ka nafolokunw mara k’o kɛ a taa ye ani ka nafolokun nunu 

yɛlɛma k’o kɛ yɛrɛla nafolokundon kuntaga banbaliw ye. A bina kɛ fana sababu 

ye ka Burukina ka sɔrɔ ni jama  yiriwalinafolo lasagolibaarada ka juruw yɛlɛma 

k’o kɛ baaratigi nafolokunw ye, minw bina  Guvɛrɛnɛman lɔyɔrɔ lasinsin 

sɔrɔɲinibaarada nin na ani ka BIYOTIKI ƐNDISITIRI ƐSA maracogo labɛn 

cogoyakura ra walisa ka yiriwa. 

Kolasesɛbɛ nin saratili sababu fɛ, Guvɛrɛnɛman bina se ka BIYOTIKI 

ƐNDISITIRI ƐSA ka nafolokunw kɛ a taa ye ani ka kɛnyɛrɛyebaarada nin don 

Guvɛrɛnɛman ka sɔrɔɲinibaaradaw cɛma. 

Kolasesɛbɛ filanan bi kuma sariyaba bololanin kan, min ɲasinna Gawa ka 

Sanfɛkalansodennin yɛlɛmali ma ka kɛ Sanfɛkalansoba ye an’a tɔgɔkura dili. 

Saan seegi (08) baara kɛli tɛmɛnin kɔ, Gawa ka sanfɛkalansodennin kalandenw 

daa tora ka caya ka taga ani dɔ farar’a ka kalan ni lɔnniɲinibaaraw hakɛ kan. K’a 

ta saan  2017 ra ka se saan 2025 ma, kalandenbaw daa bɔra  165 ra ka se 1 166 

ma ani kalanfaw daa bɔra 20 kan ka se  37 ma.   

Ka fara o kan, yanni saan 2028 ka se, Gawa ka sanfɛkalansodennin  y’a ɲasigi 

ka kalandenba 2100 ani kalanfa 44 ɲɔgɔn sɔrɔ. O yɛlɛmalikura b’a yira ko, kalan 

baraka ani baarada bonyana ko, kalankɛyɔrɔ nin bi se sisan k’a yɛrɛ ta ani ka 

baara kɛ i n’a fɔ sanfɛkalansoba tɔɔw. 

Gawa ka sanfɛkalansodennin  yɛlɛmali sanfɛkalansoba ye, o bi tugu 

Guvɛrɛnɛman ka ladagamuli baarakɛsira lakurayali kɔ ka bɛn Faso ɲamɔgɔsoba 

ka kolawilinin ma, min ɲasinnin bi jamanaden bɛɛ ka ladagamuliɲuman sɔrɔli 

ma.  

O yɛlɛmali bina koo nataw lafisaya : 

- ka jaabiɲuman di kalan laɲinini ma, min bi cayara ka taga ; 

- ka sanfɛkalansoba maracogo lafisaya ; 

- Guvɛrɛnɛman ye magwɛnta minw basigi sanfɛkalan ra ka taga 

kalansuguw cayali, baarakalan ni kalan ɲɛya faan fɛ, k’o laɲinitaw sɔrɔ. 

Sariyaba nin tali sababu fɛ, Gawa ka sanfɛkalansodennin bina kɛ sanfɛkalansoba 

ye ka bɛn saan 2014, samiɲakalo tile 24 ka sariyaba n°2014-612/PRES/PM/MEF 

ma, min tara ka ɲasin Guvɛrɛnɛman ka lɔnniɲini, lɔnkɔ ni kɔrɔlenko ani fɛɛrɛ 

kalansobaw sigisariyaba ma, a tɔgɔ fana yɛlɛmana ka kɛ « Sanfɛkalansoba 

SIBU Siye Fɔsitɛn » (U2SF) ye. 

Kolasesɛbɛ sabanan ye sariya bololanin kelen ye, min ɲasinna 

maralibaaradabaw  ma, Guvɛrɛnɛman ka fanga ti boli minw kan.  

Guvɛrɛnɛman ka fanga ti boli maralibaaradaba minw kan, olu fana jatiminɛnin 

lo  Burukina Faso ka baaradaw labɛnni na. O basigira walisa ka gwɛlɛyajɔnjɔnw 

ɲanabɔ, minw bi bɔ Joow ni yɛrɛsagokow lasagoli, o kɔrɔsili n’o latangali la ani 

forobajogoɲumanw lasagoli faratiyɔrɔw walima gwɛlɛyaba yɔrɔw ra.  

Nga, sariyasɛbɛ kelen t’o maralibaaradaba nunu fɛ o ka baaraw waleyali la. 

Sariya bololanin nin b’a laɲini ka sariyasɛbɛ kelen labɛn k’a bila o 

maralibaaradabaw bolokɔrɔ, Guvɛrɛnɛman ka fanga ti boli  olu minw kan jango  

ka baarakɛcogo kelen ni tilenniya lasinsin n’o bi janto k’o ka yɛrɛtigiya labato 

baaraw kɛli la. A bina dɛsɛyɔrɔ yeninw latilen o maralibaaradabaw lasagoli la 

an’a bin’o ka sariyasira labɛn k’a  bɛn Burukina Faso ka politiki, baara ani sɔrɔw 

lasagolisariya ma. 

Ɲɔgɔnyekulu sɔnna ka sariya bololanin nin bila ka taga Makɔnɔfanga 

depitebulon na, sɛgɛsɛgɛli kanma. 

Kolasesɛbɛ naaninan ye sariyaba bololanin kelen ye, min bi amandi ni 

ɲegiliwariw tilancogo ɲafɔ, minw sɔrɔra baarawariw sarali seen fɛ.  

Yiriwalinafo dafataw laɲinini seen fɛ,  Sɔrɔw ni nafolokow Minisiriso y’a latigɛ 

kabi saan caaman tɛmɛninw na, k’a ka waridontaw caya Guvɛrɛnɛman ka 

baarakɛnafolo kɔnɔ. O le kanma, sariya ni lasagolisariya sɛbɛw bi labɛn tuma 

bɛɛ walisa ka baarawarikura sarataw sigi jango k’o warihakɛ lakuraya. Nga,  a 

kɔrɔsira ka ye ko, sɛbɛ nunu cayali ti waridontaw  buguyali lafisaya tuma bɛɛ 

baarakɛnafoloba kɔnɔ. 

O koo bi se ka ɲafɔ jɔnjɔnna ni dɔ farali ye baarawari sarataw hakɛ kan, 

Guvɛrɛnɛman ka baarakɛnafolo ni  minisirisow walima baaradabaw cɛ, olu 

minw na baarasarataw bi yen. O kɛwale nin, hali n’a ka laɲini ye ka 

baarakɛnafolo dafataw di fɛɛrɛbaardaw ma, a bi gwɛlɛya don fɛɛrɛ ra fana,  min 

na waridontaw le bi kɛ ka musakaw lasago, o min b’a fɔ ko waridontaw man kan 

ka ta ka musakaw ɲanabɔ. 

Sariyaba nin b’a laɲini ten ka fɛɛrɛ waleya, min na,  waridontaw mumɛ bi don 

Guvɛrɛnɛman ka baarɛkɛnafolo kɔnɔ nga, amandiw ni ɲegiliwari minw bi se ka 

ben, olu tilanni ka kan ka labɛn ka ɲɛ. 

 Sariyaba nin nana ni kokuraba fila ye: 

- fɛɛrɛ waleyali, min na waridontaw le bi ta ka musakaw kɛ. O bi baarawari 

sarataw tilanni lalɔ an’o mumɛ donni Guvɛrɛnɛman ka baarakɛnafolo 

kɔnɔ ; 

- wari faranin minw bi sara, olu tilancogo labɛnni cogoya kelen na, min bi 

amandiw ni ɲegiliwariw tilanni sariyasun basigi  ka tugu fɛɛrɛ kɔ, min na, 

kɛmɛsara ra, 90 bi don Guvɛrɛnɛman ka baarakɛnafolo kɔnɔ ani 10 bi di 

minisirisow ni baaradaba nindonninw ma. 

Sariyaba  nin tali sababu fɛ, baarawari sarataw ninyɔrɔ bina buguya 

Guvɛrɛnɛman ka baarakɛnafolo kɔnɔ. 

Kolasesɛbɛ duurunan ɲasinna dugukolokɛnɛ kelen sanni ma Wagadugu k’a di 

Guvɛrɛnɛman ma.  

Dugukolokɛnɛ nin bi Wagadugu, sɛkitɛri 4nan, arɔndiseman 01 na, a kɛnɛ sera                  

m2 33 009 ma. A sɔngɔ ye d.2 000 000 000 ye sefawari ra. Dugukolokɛnɛ nin 

sanni bina dɔ fara Guvɛrɛnɛman ka baarakɛbonw kan.  

Ɲɔgɔnyekulu sɔnna dugukolokɛnɛ nin ka san ka di Guvɛrɛnɛman ma. 

Kolasesɛbɛ wɔɔrɔnan ye sariyaba bololanin kelen ye, min bi kuma 

forobanafako kɔrɔtɔnin dɔ kan, min ɲasinna Waga 2000 dugukolokɛnɛ fila ma, 

n’o ye tigɛda 842 ni tigɛda 843 ye, minw kɛnɛ mumɛ ye 533 832 m2 ye 

Wagadugu ka arɔndiseman 12nan na.  

Jamana ka dugubakɔnɔ dugukolow labɛnni  baarada (SONATIRI) baarakulu ka 

fɔta ra, saan 2015 ra, dugukolokɛnɛ nin tun feerera Kaburuso Ɛsiperansi tigi ma, 

ale ye kɛnyɛrɛyebaaratigi dɔ ye, min ye dugukolokɛnɛ nin mɛtɛrɛkɛnɛ kelen san 

tama kelen dɔrɔn. Hali ni kɛnyɛrɛyebaaratigi nin y’a ka dugukolokɛnɛ 

feeresɔngɔ sara, foo ka se bii ma, baara foyi ma kɛ a kan.  

Sariyaba  nin tali sababu fɛ, Waga 2000 dugukolokɛnɛ tigɛda 842 n’a tigɛda 843 

minw kɛnɛ mumɛ ye m2 533 832 ye, Wagadugu arɔndiseman 12nan na, o bina kɛ 

forobanafa kɔrɔtɔnin ye walisa jamana k’a tɔnɔbɔ ni foroba nafolokundonw kɛli 

y’a kan. 

Kolasesɛbɛ wolonwulanan ye sariyaba bololanin kelen ye, min b’a fɔ ko 

Guvɛrɛnɛman ye kɛnyɛrɛyebaaratigiw ka nafolokunw san Bagirepoli ka barasiji 

n’a ka sɛnɛkɛyɔrɔw “BAGIREPOLI-ƐSƐMU” ani Suru folon  ka yiriwalibaara 

nindonninwkɛn yɛrɛyebaarada “SURUPOLI-ƐSƐMU” Baaratigiw ka 

bolomafarawari kɔnɔ.  

Sɛnɛ, jiko,  bɛgɛnmara ni mɔni sɔrɔɲinibaara nunu kɛli saan tan tɛmɛnin kɔ, a 

kɔrɔsira ka ye ko gwɛlɛyabaw ni dɛsɛyɔrɔbaw bi yen, minw b’o bali ka 

dumukafa don jamana kɔnɔ ani ka sigiyɔrɔ ni jamana ka sɔrɔw yiriwa. O ye 

jɔnjɔnna :  

- kɛnyɛrɛye baarakunda ka nafolokundonw hakɛ dɔgɔyali baarakɛnafolow 

sɔrɔli la ; 

- baarakɛyɔrɔw labɛnwagati ti labato  ani dugukolo sɛnɛtaw ti tɔnɔbɔ ka ɲɛ; 

- sɛnɛfɛnw feereli n’o bayɛlɛmali yiriwali ka gwɛlɛ ;  

- dugukolo latangafɛɛrɛw ma laban ani bɛnbaliyaw donna jamakuluw ni 

ɲɔgɔn cɛ.  

Sɛnɛ, jiko,  bɛgɛnmara ni mɔni sɔrɔɲinibaaraw yiriwalise ka dɔgɔ ani 

Guvɛrɛnɛman ye ŋaniya ta k’o ka baarakɛcogo lafisaya dumunkafa sɔrɔli la 

minkɛ, a kɛra waajibi ye sariyakuraw ka labɛn ka ɲasin o ka laɲinita, o 

maracogo ani sariyasira ma.  

Sariyaba b’a laɲini ka Sɛnɛ, jiko,  bɛgɛnmara ni mɔni sɔrɔɲinibaaraw labɛn k’o 

don ɲɔgɔn na ka ɲɛ walisa k’o kɛ yiriwali tintinbereba nindonnin ye, min bi 

Guvɛrɛnɛman lɔyɔrɔ yira i n’a fɔ yiriwali tɛmɛsira lasagolaba.  

Sariyaba nin ka kokurabaw ye :  

- sɛnɛ, jiko, bɛgɛnmara ni mɔni sɔrɔɲinibaaraw lasagolifɛɛrɛ lakurayali ; 

- baarakɛnafolow, baarakɛlaw ni bolifɛnw lajɛnni walisa baaraw ka kɛ ka 

ɲɛ; 

- faratiw lasagoli cogoya kelen na ni baarakɛminanw farali ye ɲɔgɔn kan, o 

bina kɛ sababu ye ka wariko gwɛlɛyaw lasago ka ɲɛ, minw sababu bi bɔ 

nɛɛmayacogo ra.     

Sariyaba  nin tali sababu fɛ, Guvɛrɛnɛman bina se ka kɛnyɛrɛyebaaratigiw ka 

nafolokunw san Bagirepoli ka barasiji n’a ka sɛnɛkɛyɔrɔw “BAGIREPOLI-

ƐSƐMU” ani Suru folon  ka yiriwalibaara nindonninw kɛnyɛrɛyebaarada 

“SURUPOLI-ƐSƐMU” Baaratigiw ka bolomafarawari kɔnɔ walisa ka 

lasagolibaarada kelen basigi. 

I.6. JAMANA LATANGALI MINISIRISO TƆGƆ RA 

Ɲɔgɔnyekulu ye kolasesɛbɛ kelen ye, min bi yiriwalibaara sɛnsɛnnisɛbɛ             

« ɲanatɔmɔli, jɛnɲɔgɔnya,  Polosi sɛgɛsɛgɛli » (IRAPOLI)  yamaruya. 

IRAPOLI baarabololanin basigira saan 2020 ra, dannikalo tile 15 ka 

waleyalifɛɛrɛ latigɛlibajɔnjɔn n°2020-0463/MSECU/MINEFID sababu fɛ, 



                                                                                                                   Sɛbɛɲa 13, 36 kan 
PP-G N°004-2026 du 05 février 2026 

walisa  ka baarakɛfɛɛrɛw ni baarakɛminanw ani jamana kɔnɔlatangali 

baarakɛlaw ka baarakɛcogow kafoli gwɛlɛyaw ɲanabɔ. 

Ɲatagabaw donna baarabololanin nin na ka taga baarada ɲanatɔmɔninw  

lakurayali n’o latangali faan fɛ. Bɔlɔlɔ ni donɲɔgɔnnasiraw ye kalantajɔnjɔn 

duuru nunu waleyali lanɔgɔya, minw ye IRAPOLI kɔnɔnata, kititigɛ sɛgɛsɛgɛliw 

ka polosi, kasodenw ni kasobonw lasagoli, mɔgɔgwansanw ka maramafɛnw ani 

bɔlɔlɔ baarakɛfɛɛrɛ « IRAPOLI  SIMARITI ». 

Nga, o sɔrɔninw ma se ka IRAPOLI dɛmɛ k’a ka magwɛntaw dafa, o le kanma 

yɛlɛmali nin kɛra.  

Yiriwalibaara sɛnsɛnnisɛbɛ « ɲanatɔmɔli, jɛnɲɔgɔnya,  Polosi sɛgɛsɛgɛli » 

waleyali musaka mumɛ kiimɛna d.10 000 000 000 ye sefawari ra, a waleyali 

kuntagajanya ye kalo 24 ye. A b’a laɲini ka bɔlɔlɔ baarakɛfɛɛrɛ bila senkan, min 

bina kunnafoniw kafo k’o tilantilan jamana kɔnɔlatangali baarakɛlaw ni ɲɔgɔn 

cɛ walisa ka adamadenw ni nafolofɛnw latangali lafisaya Burukina Faso.  

Kolasesɛbɛ nin bina yiriwalibaara sɛnsɛnnisɛbɛ « ɲanatɔmɔli, jɛnɲɔgɔnya,  

Polosi sɛgɛsɛgɛli » (IRAPOLI  SIMARITI) sarati  jango, a ka waleya ka ɲɛ. 

I.7. JAMANADENW KA BAARAKƐLAW MINISIRISO TƆGƆ RA  

Ɲɔgɔnyekulu ye sariyaba kelen ta ka ɲasin Jamanadenw ka baarakɛlaw 

Minisiriso labɛnni ma. 

Saan 2026, sanyɛlɛmakalo tile 12 ka sariyaba n°2026-0006/PF/PRIM ye 

Guvɛrɛnɛman lakuraya minkɛ, a kɛra waajibi ye fana Jamanadenw ka 

baarakɛlaw Minisiriso ka segi ka labɛn.  

Ka fara o kan, yɛlɛmali donna fana sariyaba ra, min bi Guvɛrɛnɛman mɔgɔw ka 

kɛtaw yira. O le kanma, a kɛra waajibi ye saan 2026, sanyɛlɛmakalo tile 08 

sariyaba  ka lakuraya, o min bi kuma Guvɛrɛnɛman ka Baarakunda ni Jama 

latangali Minisiriso  labɛnni koo ra.  

Sariyaba nin b’a laɲini ka yɛlɛmali jatiminɛ,  minw donna Jamanadenw ka 

baarakɛlaw Minisiriso n’a ka kɛtaw ra. 

Sariyaba nin ka kokurabaw ye : 

- marabakulu baaradaw tɔgɔ yɛlɛmali ka kɛ Jamanadenw ka baarakɛla 

ɲamɔgɔsow ye marabakuluw la  min tɔgɔsurun ye « DEYƐRISEPE » ye ; 

- guvɛrɛnɛman ka maralibaaraw sabatili, minw bi jamanadenw wasa ;  

- hɔɔrɔnbaara ni Jama latangali sabatili, minw bi jamanadenw wasa.  

Sariyaba  nin tali sababu fɛ, Jamanadenw ka baarakɛlaw Minisiriso bina labɛn 

ani ka don ɲɔgɔn na cogoyakura ra jango, a ka se k’a ka baaraw kɛ ka ɲɛ. 

I.8. KITITIGƐKOW  LASAGOLI MINISIRISO TƆGƆ RA  

Ɲɔgɔnyekulu ye sariyaba kelen ta ka ɲasin Kititigɛkow  lasagoli Minisiriso 

labɛnni ma. 

Sariyaba nin bi tugu Guvɛrɛnɛman lakurayali kɔ, min kɛra saan 2026, 

sanyɛlɛmakalo tile 12 loon an’a bi ɲatagaw jatiminɛ, minw donna saan 2025, 

sanlabankalo tile 1lɔ ka sariyaba n°2025-1545/PF/PRIM ra ka ɲasin minisirisow 

labɛncogo ma.  

Ɲatagaba minw donna sariyaba nin na, olu ye : 

- Guvɛrɛnɛman  ka baaradaw n’a ka baarakɛlaw lafasali kititigɛbolo 

(AZIYE) sirira Kititigɛkow  lasagoli Minisiriso ra ; 

- jamana ka dɛmɛnafolo min ɲasinna dɛsɛbagatɔw ka kititigɛkow ma 

latununa k’a ka baaraw di Minisiriso ma, min bi ɲɔgɔndɛmɛko lasago ; 

- marabakulu kasobon latangali maralida ɲamɔgɔsow tɔgɔ yɛlɛmali  ka kɛ 

« kasobon latangali maralida ɲamɔgɔso minw bi kitibololabanw ra » ye. 

Sariyaba  nin tali sababu fɛ, Kititigɛkow  lasagoli Minisiriso bina labɛn ani ka 

don ɲɔgɔn na cogoyakura ra jango, a ka se k’a ka baaraw kɛ ka ɲɛ. 

I.9. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO TƆGƆ RA   

Ɲɔgɔnyekulu ye sariyaba kelen ta, min bi  Burukina ka arajow ni televiziyɔnw 

ka baaraw jɛnsɛnni baaradabolow n’o ka baarakɛtaw lasagoli kɛnyɛrɛyebaarada 

(ƐSIBETE) sigisariyajɔnjɔnw sarati. 

Burukina ka arajow ni televiziyɔnw ka baaraw jɛnsɛnni baaradabolow n’o ka 

baarakɛtaw lasagoli kɛnyɛrɛyebaarada (ƐSIBETE) ka fɛɛrɛbaaraw bɔra 

kumaɲɔgɔnya minisiriso bolo ka di bɔlɔlɔ kumaɲɔgɔnyaw minisiriso ma minkɛ, 

a sigisariyaw ka kan ka latilen ka bɛn o ɲamɔgɔsokura ka laɲinitaw ma. O 

ɲamɔgɔso yɛlɛmali b’a laɲini ka ƐSIBETE labɛn k’a kɛɲɛ bɔlɔlɔbaaraw ka 

ɲatagaw ma ani k’a nindoncogo lasinsin bɔlɔlɔ kumaɲɔgɔnyaw  baarakunda ra. 

ƐSIBETE nindoncogokura sababu fɛ baaradaw ra, a bina se ka kumaɲɔgɔnyaw 

dabɔ yɔrɔ caaman na wagati kelen kɔnɔ, ka kunnafonijɛnsɛnfɛɛrɛ wɛrɛw tɔnɔbɔ i 

n’a fɔ sateliti, a bina se k’a ka waridontaw buguya, a bina se fana k’a ka 

barokɛnɛ caaman luwe, ka televiziyɔnw feere ani ka baara feeretaw ɲɛya  

lafisaya. 

Sariyaba  nin tali sababu fɛ, Burukina ka arajow ni televiziyɔnw ka baaraw 

jɛnsɛnni baaradabolow n’o ka baarakɛtaw lasagoli kɛnyɛrɛyebaarada (ƐSIBETE) 

ka ɲamɔgɔso bina yɛlɛma, a bina se fana ka kokuraw daminɛ walisa k’a ka 

fɛɛrɛbaarakɛsew lasinsin ani ka sɔrɔw ni nafolow dakɛɲɛ. 

I.10. LIZINIBAARA, JAGO NI BOLOLABAARA MINISIRISO TƆGƆ 

RA 

Ɲɔgɔnyekulu ye sariyaba fila (02) ta. 

Sariyaba fɔlɔ bi yɛlɛmali don saan 2024, sanyɛlɛmakalo tile 23 ka sariyaba                                       

n°2024-1630/PRES/PM/MICA/MEF/MS ra, min tara ka ɲasin Kɛnyɛrɛye ni 

Guvɛrɛnɛman ka sɔrɔɲinibaarada ma, min tɔgɔ ye Kokologo ka fɛɛrɛkura 

tubabufuraw lasagoli kɛnyɛrɛyebaarada ye. 

Kokologo ka tubabufuraw ka  fɛɛrɛkura nindonninw lasagoli kɛnyɛrɛyebaarada 

« FASO FARIMA » ka baaraw waleyali la gwɛlɛyaw sɔrɔra, minw bɔra 

Kokologo ka sɔrɔw yiriwali baaradabolo fɛ, o min ka nafolokun ye d.50 000 000 

ye sefawari ra, n’o bi bɛn kɛmɛsara ra 1 ma baaratigiw ka bolomafarawari kɔnɔ. 

O ye jɔnjɔnna ko,  Kokologo ka sɔrɔw yiriwali baaradabolo m’a ka nafolokun 

dɔgɔyaninba  labila ka bɔ FASO FARIMA  baaratigiw ka bolomafarawari kɔnɔ, 

a m’a ka basigilisɛbɛw fana di i n’a fɔ  baara waleyali siradisɛbɛ. 

Kangari caaman lali kɔ baaradabolo fɛ, a kɛra waajibi ye yɛlɛmali ka don 

baaradabolo nin na walisa ka Kokologo ka sɔrɔw yiriwali baaradabolo ka 

nafolokunw di Guvɛrɛnɛman ma. 

Sariyaba  nin tali sababu fɛ, Kokologo ka sɔrɔw yiriwali baaradabolo ka 

nafolokunw bina di Guvɛrɛnɛman ma. 

Sariyaba filanan bi kuma Guvɛrɛnɛman ka sɔrɔɲinibaarada kelen basigili kan, 

min tɔgɔ ye « Sɛnɛ, jiko,  bɛgɛnmara ni mɔni  ka sɔrɔɲinibaaraw ka 

donɲɔgɔnnaw lasagolibaarada » (SOFA) ye. 

Saan 2011 ra,  Burukina Faso ye yiriwalifɛɛrɛ ta min basigira yiriwalisiraw kan 

walisa ka baraka don yiriwali baarakundaw ra jango k’a ka sɔrɔw tɔnɔbɔ 

cogoyakura ra. O ra, Bagere ka Sɛnɛ, jiko,  bɛgɛnmara ni mɔni  sɔrɔɲinibaaraw 

(BAGIREPOLI-ƐSƐMU) ani Suru (SURUPOLI_ ƐSƐMU) bila senkan k’o kɛ 

Kɛnyɛrɛye ni Guvɛrɛnɛman ka sɔrɔɲinibaaradaw ye, minw na  Guvɛrɛnɛman ka 

nafolokun donninw ka ca ka tɛmɛ kɛnyɛrɛyebaaradaw taa kan.  

O basigili saan tan tɛmɛnin, ni bolo malara Guvɛrɛnɛman ka magwɛntaw kan ka 

dumunkafa sɔrɔ an ka jamana na,  o yiriwalisiraw ka jatilabanw ti dusu suma. 

Walisa ka yiriwalisira nunu ka sebagayaw lasinsin ka taga baaradaw ni 

nafolokow faan fɛ, donɲɔgɔnnnali baarada kelen basigili kɛra waajibi ye.  

Sɛnɛ, jiko,  bɛgɛnmara ni mɔni  ka sɔrɔɲinibaaraw ka donɲɔgɔnnaw 

lasagolibaarada bina yiriwalisira duuru (05) nunu ka baarabaw don ɲɔgɔn na ka 

ɲɛ minw ye Suru, Nakanbe, Samandeni, Komowe ni Lipitako Guruma 

yiriwalisiraw ye.  

Sariyaba  nin tali sababu fɛ, Sɛnɛ, jiko,  bɛgɛnmara ni mɔni  sɔrɔɲinibaaraw ka 

donɲɔgɔnnaw lasagolibaarada (SOFA) bina basigi walisa ka danbeba kɔsegi 

jamana ka sɛnɛ yiriwalisew ra jango dumukafa ka sababti jamana na. 

I.11. FARIKOLOƝANAGWƐW, FUNANGEW NI BAARASƆRƆKOW 

LASAGOLI MINISIRISO  TƆGƆ RA 

Ɲɔgɔnyekulu ye sariyaba fila  (02) ta. 

Sariyaba fɔlɔ ɲasinna Burukina ka saratabaara lasagoli baaradabolo 

(ABEPEYE) sigisariyajɔnjɔnw saratili ma. 

Sariyaba  nin tali sababu fɛ, Burukina ka saratabaara lasagoli baaradabolo bina 

sariyasɛbɛ sɔrɔ walisa k’a ka baaraw kɛ ka ɲɛ ka bɛn saan 2014, samiɲakalo tile 

24 ka sariyaba n°2014-613/PRES/PM/MEF ma, min tara ka ɲasin Guvɛrɛnɛman 

ka forobamarali baaradaw (EPA) sigisariyaba ma. 

Sariyaba filanan ɲasinna Farikoloɲanagwɛw, funangew ni baarasɔrɔkow 

lasagoli Minisiriso  labɛnni ma. 

Ka tugu saan 2025, sanyɛlɛmakalo tile 1lɔ ka sariyaba n°2025-1545/PF/PRIM 

kɔ, min ɲasinna minisirisow labɛncogo n’o ka donɲɔgɔnnali ma, ka fara saan 

2026, sanyɛlɛmakalo tile 12 ka sariyaba  n°2026-0006/PF/PRIM tali kan, min ye 

Guvɛrɛnɛman lakuraya, a kɛra waajibi ye farikoloɲanagwɛw, funangew ni 

baarasɔrɔkow lasagoli Minisiriso ka baaraw n’a donɲɔgɔnnaw labɛncogo ka 

lakuraya.  

Yɛlɛmali minw donna sariyaba nin na, olu ye : 

- marabakulu ɲamɔgɔsow daa dɔgɔyara, a bɔra 26 ra ka kɛ 17 ye ; 

- maraba ɲamɔgɔsow daa dɔgɔyara, a bɔra 90 ra ka kɛ 47  ye ;  

- marabakulu ɲamɔgɔsow tɔgɔ yɛlɛmana ka kɛ marabakulu 

farikoloɲanagwɛw, funangeya ni saratabaara ɲamɔgɔsow ye ; 

- ɲamɔgɔsoba jɔnjɔnw ka kɛtaw labɛncogoɲuman. 
 

Sariyaba  nin tali sababu fɛ, farikoloɲanagwɛw, funangew ni baarasɔrɔkow 

lasagoli Minisiriso bina labɛn ani ka don ɲɔgɔn na cogoyakura ra jango, a ka se 

k’a ka baaraw kɛ ka ɲɛ. 

II.1. Jamanadenw ka baarakɛlaw Minisiri ye kunnafoni kelen lase 

ɲɔgɔnyekulu ma forobabaarakɛla dɔw ka sariyatiɲɛwalew kan, olu minw 

jalakilira surafɛndi waleyaw kanma. 

Saan 2026, foonɛnɛkalo tile 1lɔ loon, KORAGI ye jamanadenw lalɔnniya 

surafɛndi waleyaw ni kɛwalejugu dɔw kan, minw sababu bɔra forobabaarakɛla 

dɔw fɛ. Dɔgɔtɔrɔ kelen, dugukolo marali lasagolibaarakɛla kelen ani polosi 

duuru, minw cɛma jamana ka polosi fila ani komini polosi saba, olu le jalakila. 

O yɔrɔnin bɛɛ ra, ɲamɔgɔ minw ka baaraw ɲasinna kololikow ma, y’o ta ka kɛ o 

ka koo ye ani ka mara sariya nɔfɛkow kuncɛli kumaw fɔ minw ka ɲi ka kɛ, ka 

sɔrɔ o nɔɔ ti kititigɛ sariyakow ra.   

Jamana Latangali Minisiri tɔgɔ ra: 

- An balimancɛ Orobɛri SAWADOGO, Matirikili 240 873 E, Polosi 

sɛkisɔn ɲamɔgɔ, a gwɛnna ka bɔ baara la, a ka jogo walima a ka 

kɛwalejugu kosɔn, o min bi fiɲɛ bila a  ka baarakulu ka jogokow n’a ka 

danbe ra ;  

- An balimancɛ Seni SANKADE, Matirikili 240 559,  Polosi sɛkisɔn 

ɲamɔgɔ,  a tɛmɛna ka ɲayirali kɛ kololikulu ɲafɛ. 

Kɛnɛyakow lasagoli Minisiri tɔgɔ ra 

- An balimancɛ Jaki BEWOWA, Matirikili 278 480 M, dakɔnɔna, ɲiinw, 

ɲinsogow, ɲada wopereli Dɔgɔtɔrɔŋana, kololisariyakow bilala senkan ale 

kosɔn. 

Wagadugu ka Meeri tɔgɔ ra 

- An balimancɛ Mamadu PƆRIGO, Matirikili 1 104 2011 0033, polosicɛ, 

ale gwɛnna ka bɔ baara ra ;  

- An balimancɛ Wɛndikuni Diyedone SABA, Matirikili 1 104 2020 0134, 

polosicɛ, ale gwɛnna ka bɔ baara ra ;  

- An balimancɛ Abuduli Arasidi WEDIRAWOGO, Matirikili 1 104 

2021 0068, polosicɛ, a tɛmɛna ka ɲayirali kɛ kololikulu ɲafɛ. 

Duluku ka Meeri, Bazega mara ra,  tɔgɔ ra 

- An balimancɛ Niyubi Kolodi KABERE, Matirikili 0201 2014 0007, 

meeri ka dugukolo lasagolibaarakɛla, ale gwɛnna ka bɔ baara ra. 

Ɲamɔgɔ minw ka baaraw ɲasinna kololikow ma, ɲɔngɔyekulu y’olu tando ka 

kɛɲɛ n’o koo nunu ɲanabɔli ye teliya la ani ka ɲini o fɛ,  o ka sariyasiraw ta,  

minw bi senkan k’olu fana laban wagatisurun kɔnɔ. 

II.2. Lizinibaara, jago ni bololabaara Minisiri ye ɲɔgɔnyekulu lalɔnniya ka 

ɲasin,  Burukina Faso ka lasigidenw nindonni minisiri minw ka baara ɲasinna 

Lizinibaara ni jago ma, o ni Sayɛli  jamanaw jɛnkuluba (AYEYƐSI) ka 

kɛnyɛrɛye baarakalɛlaw, ka ɲɔgɔnkunbɛ siɲɛko sabanan ma, o min latigɛra saan 

2025 ra,  k’a ta sanlabankalo tile 13 ka se a tile 20 loon ma Ɲame. 

A barokun tun ye : “ lakurayali jumanw le bi se ka don kɛnyɛrɛye 

baaradabolow ra jango, o ni AYEYƐSI ka koyetaw ka kɛ kelen ye ? ”, 

ɲɔgɔnye ye tali kɛ bɛnkan kan, ale min, Sayɛli  jamanaw jɛnkuluba (AYEYƐSI) 

tun y’a sigi, o waleyali kan, kɛrɛnkɛrɛnna a “yiriwali” bolo. O ɲɔgɔnkunbɛ nin 

bi tugu ɲɔgɔnye fila tɛmɛninw kɔ, olu minw latigɛra Bamako ni Wagadugu, 

n’olu kɛra ka tugu ɲɔgɔn kɔ saan 2024 ra, samiɲalabankalo tile 19, ani saan 

2025 ra, funtenibakalo tile 10.  

Ka kɛɲɛ nin kumagwɛlɛn taninw hakɛ waleyali ni yiriwali gwɛlɛyaw ye, 

minisiriw ye layiduw ta minw cɛma, dɔw ye : 

- ka taga ɲɛ ni bolifɛn seen fila minw ka silɛndiri sera Sm3 125 ma n’o 

tagamasiɲɛ ye Aloba ye on’a ɲɔgɔnnaw,  ka san ka ladon jamana kɔnɔ, ka 

feere ka bɔ jamana kɔkan an’o tɛmɛsira bɛnkan sariyaw ye Sayɛli 

jamanaw ka jɛnkulu kɔnɔ ka ɲasin jatigɛwale kɛlɛli ma;  

- ka taga ɲɛ ni forobabaarakɛlaw ni kɛnyɛrɛyebaarakɛlaw cɛ kumaɲɔgɔnya 

ye jamanaw kelen kelen bɛɛ kɔnɔ jango, o ka yetaw bɛɛ ka kɛ kelen ye 

jɛnkuluba kɔnɔ;  

- ka baarakɛɲɔgɔnya sabati, kɔrɔsili ni nanmarawalew kɛlɛli ka baarakulu 

min bi yaalayaala lasagolikɛlaw ni ɲɔgɔn cɛ Sayɛli jamanaw ka jɛnkuluba 

jamanaw kɔnɔ. 

Ka far’o kan, minisiri minw ka baara ɲasinna Lizinibaara ani jago ma, ye ŋaniya 

dɔw ta, kɛrɛnkɛrɛnniya la ka taga bɛnkan sɛbɛw tali kan walisa ka se ka  mɔgɔw 

ni bololafɛnw ka yɛlɛmayɛlɛmani, o ka taganisegi waleya jɛnkuluba fanba kɔnɔ 

ani ka Sigiyɔrɔ mɔgɔw ka sagona nafolokundon fɛɛrɛ bila senkan jsango ka 

lizinibaarako dɛmɛ. 

O baaraw seen fɛ, saan 2026, sanlabankalo tile 16 loon, o ye AYEYƐSI ka 

jagokɛlɔgɔkun fɔlɔ dayɛlɛ, n’a barokun ye “ ka sigida fɛɛnw dilan, k’o 

bayɛlɛma ani k’o dumu sigida ra, sɔrɔko yɛrɛtigiya kanma AYEYƐSI 

kɔnɔ.” 

III.1. YƐRƐKUNBAARAW ƝAMƆGƆYA DILI  

A. FASO ƝAMƆGƆSOBA TƆGƆ RA   

- An balimancɛ Amɛdi Zoodinoma SANKANDE, Ofisiye, a kɛra Faso 

Mɛbo baaradabolo Ɲamɔgɔba ye.  

B. MINISIRIW KA ƝAMƆGƆSOBA  TƆGƆ RA  

Guvɛrɛnɛman ka baara feeretaw n’a santaw lasagoli ɲamɔgɔso (ARIKƆPU) 

tɔgɔ ra 

Mɔgɔ minw tɔgɔ fɔra duguma, olu ka baara kuntagajanya lakurayara saan 

saba (03) baara filanan  kanma : 

- An balimancɛ Abudala Yusɛfu Sahini TARAWORE, Minisiriw ka 

ɲamɔgɔsoba lasigiden, a sigira Guvɛrɛnɛman baarakunda tɔgɔ ra, a kɛra 

lasagolikulu mɔgɔ n’a ɲamɔgɔba ye. 

- An balimancɛ Amɛdi Umaru TURE, boonw ni lɔli baarakundaw ka 

lasigidenw, a sigira kɛnyɛrɛyebaarakunda tɔgɔ ra ; 

- An balimancɛ Kisiwɛndisida Sɛrizi Davi BAGEMUZANRE, 

Baaraladilikan sɔrɔyɔrɔw ka baarakɛlaŋanaw ka jɛnkuluw lasigiden, a 

sigira kɛnyɛrɛyebaarakunda tɔgɔ ra. 

- An balimanmuso Mariyame WATARA, Forobafanga maracogo lasagoli 

santiri (SEZEDE) ka lasigiden,  a sigira jama lafasatɔnw tɔgɔ ra. 

Mɔgɔ minw tɔgɔ fɔra duguma, olu kɛra ARIKƆPU baarakulu mɔgɔw ye 

saan saba (03) fɔlɔ baara kanma: 

- An balimancɛ Amɛdi Amidu LƆNPO, Jago ni baarasantaw baarakunda 

baarakɛlaŋanaw ka jɛnkuluw ka lasigiden, a sigir’an balimancɛ Orolan 

Asili SOWU nɔɔ na, kɛnyɛrɛyebaarakunda tɔgɔ ra. 

- An balimanmuso Mariyama SABA/SIDIBE, Baarakɛnafolo kunnafoni, 

baarakalan ni sɛgɛsɛgɛlibaaraw lasagoli santiri ka lasigiden, a sigir’an 

balimanmuso Mari Ezeni MALIGUBIRI/KIYƐNDEREBEWOGO, a 

sigira jama lafasatɔnw tɔgɔ ra. 

C. SƐNƐ, JIKO,  BƐGƐNMARA NI MƆNI NAFOLOW  MINISIRISO 

TƆGƆ RA 

- An balimancɛ Gawusu SANU, Matirikili 96 804 Z, Sɛnɛ ɛnzeniyɛri,               

kilasi 2nan, eselɔn 3nan, a kɛra Sekeretɛriba ye ; 

- An balimancɛ Yasiya KINDO, Matirikili 245 264 A, Kalan ni sɛnsɛnni 

baaraw kɔnseye, kilasi 1lɔ, eselɔn 6nan, a kɛra Sekeretɛriba kankɔrɔsigi ye;               

  

- An balimancɛ Eremi PALE, Matirikili 254 890 J, Kalan ni sɛnsɛnni 

baaraw kɔnseye, kilasi 1lɔ, eselɔn 7nan, a kɛra Sɛnɛ baarakɛsira tagabolow 

ka donɲɔgɔnnali baaraw ni yiriwali kuntagajan ɲasigi sekeretɛri ye ;  

- An balimancɛ Useyini WEDIRAWOGO, Matirikili 204 073 B, Sigiyɔrɔ 

n’a lamini lasagoli kɔrɔsibaga, kilasi 1lɔ, eselɔn 3nan, a kɛra Jamana ka 

sigiyɔrɔ n’a lamini kiimɛlibaaraw lasagoli baaradabolo ɲamɔgɔba ye ; 

-  An balimancɛ Abudulayi BAZIYE, Matirikili 213 848 X, Sigiyɔrɔ n’a 

lamini lasagoli kɔrɔsibaga, kilasi 1lɔ, eselɔn 4nan, a kɛra Sigiyɔrɔ n’a lamini 

ni siyɔrɔw lasagoli ɲamɔgɔba ye ; 

- An balimancɛ Suro Andere SANƆN, Matirikili 203 299 L, Sɛnɛ ni jii 

lasagolibaaraw lɔnbagaŋana, kilasi 1lɔ, eselɔn 8nan, a kɛra Jiyɔrɔw lasagoli 

ni jikow ɲamɔgɔba ye ; 

- An balimancɛ Hamidu WEDIRAWOGO, Matirikili 373 637 F, Sɛnɛ ni 

jii lasagolibaaraw lɔnbagaŋana, kilasi 1lɔ, eselɔn 3nan, a kɛra Jiyɔrɔw ka 

lɔlibaaraw lasagoli ɲamɔgɔba ye Jiyɔrɔw lasagoli ni jikow ɲamɔgɔsoba ra ;

- An balimancɛ Poli KABORE, Matirikili 216 282 B, Sɛnɛ ni jii 

lasagolibaaraw lɔnbagaŋana, kilasi 1lɔ, eselɔn 7nan, a kɛra Jisaniyanin sɔrɔli 

ɲamɔgɔba ye Jiyɔrɔw lasagoli ni jikow ɲamɔgɔsoba ra ; 

- An balimancɛ Aruna DOLOBUZANGA, Matirikili 228 384 Z, Sigiyɔrɔ 

n’a lamini lasagoli kɔrɔsibaga, kilasi 1lɔ, eselɔn 2nan, a kɛra Laminifɔɲɔ 

nɔgɔliw, sigiyɔrɔ n’a lamini halakili faratiw ani wagati yɛlɛmayɛlɛmacogo 

ɲakɔrɔtigɛli ɲamɔgɔ ye Sigiyɔrɔ n’a lamini ni siyɔrɔw lasagoli 

ɲamɔgɔsoba ra ;   

- An balimanmuso Mayimuna YANPA, Matirikili 228 380 H, Sigiyɔrɔ n’a 

lamini lasagoli kɔrɔsibaga, kilasi 1lɔ, eselɔn 2nan, a kɛra Yɔrɔw lasaniyali, 

jinɔgɔw ni banakɔtagafɛnw lasagoli ɲamɔgɔ  ye Sigiyɔrɔ n’a lamini ni 

siyɔrɔw lasagoli ɲamɔgɔsoba ra ;  

- An balimancɛ Adama WEDIRAWOGO, Matirikili 248 494 X, Sigiyɔrɔ 

n’a lamini lasagoli kɔrɔsibaga, kilasi 1lɔ, eselɔn 3nan, a kɛra Sigiyɔrɔ n’a 

lamini  labɛnni ani dugubakɔnɔyɔrɔw  ka donɲɔgɔnnaw lasagoli ɲamɔgɔ 

ye Sigiyɔrɔ n’a lamini ni siyɔrɔw lasagoli ɲamɔgɔsoba ra ;  

- An balimancɛ Samuwɛli TIBI, Matirikili 331 900 L, Dugukolow 

labɛncogo n’o yɛlɛmacogow kalan ɛnzeniyɛri, kilasi 1lɔ, eselɔn 2nan, a kɛra 

Sɛnɛ, jii, bɛgɛnmara ni mɔni nafolow lasagoli ɲamɔgɔ ye Bale maraba ra ; 

  

- An balimancɛ Sidibewɛndin Gayɛli YAMEWOGO, Matirikili 216 292 

M, Sɛnɛ ni jii lasagolibaaraw lɔnbagaŋana, kilasi 1lɔ, eselɔn 4nan, a kɛra 

Sɛnɛ, jii, bɛgɛnmara ni mɔni nafolow lasagoli ɲamɔgɔ ye Bankuwi 

marabakulu la   ; 

- An balimancɛ Biyɔnbo KAHUNI, Matirikili 360 771 W, sɛnɛbaaraw 

lɔnbagaŋana, kilasi 1lɔ, eselɔn 3nan, a kɛra Sɛnɛ, jii, bɛgɛnmara ni mɔni 

nafolow lasagoli ɲamɔgɔ ye Kenedugu maraba ra   ;  

- An balimancɛ Sidibewɛndin Ɛrinɛsi YANPA, Matirikili 263 718 B, Sɛnɛ, 

bɛgɛnmara, jii ni mɔni baaraw labɛnni ɛnzeniyɛri, kilasi 1lɔ, eselɔn 4nan, a 

kɛra Sɛnɛ, jii, bɛgɛnmara ni mɔni nafolow lasagoli ɲamɔgɔ ye Pasore 

maraba ra. 

D. SƆRƆW NI NAFOLOKOW MINISIRISO TƆGƆ RA 

- An balimanmuso Arakiyeta WEDIRAWOGO/KABORE, Matirikili 91 

271 V, Nafolo lasagola ka kankɔrɔsigi, kilasi 2nan, eselɔn 5nan, a kɛra 

Nafolow lasagoli sɛgɛsɛgɛlikɛla ye ;  

- An balimancɛ Sungalo Eriki BARO, Matirikili 43 110 R, Lanpow 

lasagoli ɛnsipɛkitɛri, kilasi 1lɔ, eselɔn 10nan, a kɛra Nafolow lasagoli 

sɛgɛsɛgɛlikɛla ye ; 

- An balimancɛ Yakuba MILOGO, Matirikili 58 447 S, Nafolo lasagola 

ka kankɔrɔsigi, kilasi 2nan, eselɔn 6nan, a kɛra Nafolow lasagoli 

sɛgɛsɛgɛlikɛla ye. 

E. JAMANA LATANGALI MINISIRISO TƆGƆ RA 

- An balimancɛ Karimu WEDIRAWOGO, Suzofisiye, a kɛra Polosiw ka 

baaraw ɲɛya kɔrɔsila ye dugutagasirabaw kan ;  

- An balimancɛ Bawuyibi Zan Selɛsitɛn BENAWO, Suzofisiye, a kɛra 

Polosiw ka baaraw ɲɛya kɔrɔsila ye dugutagasirabaw kan ;  

- An balimancɛ Sibiri KƆNBOYIGO, Suzofisiye, a kɛra Polosiw ka 

baaraw ɲɛya kɔrɔsila ye dugutagasirabaw kan ;  

- An balimancɛ Adobasɛn BASOROBU, Suzofisiye, a kɛra Polosiw ka 

baaraw ɲɛya kɔrɔsila ye dugutagasirabaw kan ;  

- An balimancɛ Abudulayi ILIBUDO, Suzofisiye, a kɛra Polosiw ka 

baaraw ɲɛya kɔrɔsila ye dugutagasirabaw kan.  

F. KUNNAFOLIJƐNSƐN, LƆNKO NI KƆRƆLENKO, 

SEKOYIRABAARA NI ƝADENLƆGƆLƆ MINISIRISO TƆGƆ RA 

- An balimancɛ Karamoko WATARA, Matirikili 225 032 F, Nafolo 

lasagola ka kankɔrɔsigi, kilasi 1lɔ, eselɔn 7nan, a kɛra Sidiwaya 

kunnafonidisɛbɛw ka Nafolo ni warijati ɲamɔgɔ ye.  

G.  DENBAYA NI  ƝƆGƆNDƐMƐ LASAGOLI MINISIRISO TƆGƆ 

RA 

- An balimancɛ Amede BAMUNI, Matirikili 55 823 B, Jama  ladonbaaraw 

lasagola, kilasi 2nan, eselɔn 3nan, a kɛra Jama ladonni ni jamana ka 

ɲɔgɔndɛmɛ lasagoli dɛmɛnafolo « Seenimin » ɲamɔgɔba ye.   

 

H. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA 

- An balimanmuso Tani SAƝNA/LƆNPO, Matirikili 249 859 V, 

Lɔnniɲinibaaraw ɲamɔgɔ, kategori P, jalabaju, eselɔn 2nan, a kɛra 

Sanfɛkalan, lɔnniɲinibaara ni lakurayali ɲamɔgɔ ye Kadiyogo marabakulu 

la. 

III.2. FOROBABAARAW KA ƝAMƆGƆYA DILI 

Ɲɔgɔnyekulu  ye lasigidenw sigi lasagolikulu nataw  kɔnɔ : 

- Jamana ka jii ni yɔrɔ saniyali lasagoli baarada (ONEYA) ra, Sɛnɛ, jiko,  

bɛgɛnmara ani mɔni nafolow  ka Minisiriso tɔgɔ ra; 

 

- Burukina ka sirakantagama baarakunda ka baaraw lasagoli baarada 

(SEBESE) ra, dugukolo maradaw  ni sirakantagama bolifɛnw lasagoli 

Minisiriso tɔgɔ ra ; 

 

- Jamanadenw bɛɛ ka bolomafara kɛsi, min ɲasinna furakɛliɲuman sɔrɔli 

ma cogoya kelen na, danfara foyi ti min na (SENAMU) ra, Jamanadenw 

ka baarakɛlaw Minisiriso tɔgɔ ra ; 

 

- kɔrɔtɔnin furakɛli baarada (SAMU) ra, Kɛnɛyakow lasagoli Minisiriso 

tɔgɔ ra ; 

 

- Jamana ka kalankɛgafew ni lakɔliden ka kalankɛminanw lasagoli baarada 

(SENAMAYƐFUYƐSI) ra, Cɛmancɛkalan,  baarakalan ni fɛɛrɛkalan 

Minisiriso tɔgɔ ra ;  

 

- Jamana ka lɔnni ni fɛɛrɛkura ɲininibaarada (SENƐRƐSITE) ni Jamana ka 

ladagamuli ni lɔnniɲini yiriwalinafolo lasagoli baarada ra, Sanfɛkalan, 

lɔnniɲinibaara ni lɔnniw lakurayali Minisiriso tɔgɔ ra. 

 

Ɲɔgɔnyekulu ye ɲamɔgɔw sigi  fana Jamana ka jii ni yɔrɔ saniyali lasagoli 

baarada (ONEYA), Burukina ka sirakantagama baarakunda ka baaraw lasagoli 

baarada (SEBESE),  Jamana ka lɔnni ni fɛɛrɛkura ɲininibaarada (SENƐRƐSITE) 

ni Jamana ka ladagamuli ni lɔnniɲini yiriwalinafolo lasagoli baarada ani 

Bangere Bawobo lasagolibaaradaw kunna.  

A. MINISIRISOBA, SƐNƐ, JIKO,  BƐGƐNMARA ANI MƆNI 

NAFOLOW  KA MINISIRISO 

Ɲɔgɔnyekulu ye sariyaba fila (2) ta. 

 

Sariyaba fɔlɔ b’an balimancɛ Adama SIRI, matirikili 245 333 M, Sɛnɛ, 

bɛgɛnmara, jii ni mɔni yiriwali lɔnbagaŋana kɛ guvɛrɛnɛman ka lasigiden ye 

Jamana ka jii ni yɔrɔ saniyali lasagoli baarada (ONEYA) lasagolikulu kɔnɔ, 

Sɛnɛ, jiko,  bɛgɛnmara ani mɔni nafolow  ka Minisiriso tɔgɔ ra, saan saba (03) 

fɔlɔ baara ra, an balimancɛ Burahima KUWANDA nɔɔ na. 

 

Sariyaba filanan b’an balimancɛ  Adama SIRI, matirikili 245 333 M, Sɛnɛ, 

bɛgɛnmara, jii ni mɔni yiriwali lɔnbagaŋana sigi Jamana ka jii ni yɔrɔ saniyali 

lasagoli baarada (ONEYA) lasagolikulu kunna,  saan saba (03) fɔlɔ baara ra, an 

balimancɛ Burahima KUWANDA nɔɔ na. 

 

B. MINISIRISOBA, DUGUKOLO MARADAW  NI 

SIRAKANTAGAMA BOLIFƐNW LASAGOLI MINISIRISO  

Ɲɔgɔnyekulu ye sariyaba fila (2) ta. 

Sariyaba fɔlɔ bi mɔgɔ  nataw sigi Burukina ka sirakantagama baarakunda ka 

baaraw lasagoli baarada (SEBESE) lasagolikulu kɔnɔ, saan saba (03) fɔlɔ baara 

ra. 

 

GUVƐRƐMAN KA LASIGIDEN 

 

Minisiriw ka ɲamɔgɔsoba tɔgɔ ra : 

- An balimancɛ Burɛma SAWADOGO, matirikili 111 497 N, 

Polisibaaraw tɛmɛsira kɔrɔsilaba. 

Dugukolo maradaw  ni sirakantagama bolifɛnw lasagoli Minisiriso : 

- An balimancɛ Zan Vikitoriyɛn TOWE, matirikili 130 331 T,  sariyatigi ; 

- An balimancɛ Bawewɛndemanegere ZUNGARANA, matirikili 248 615 

L, Sirakantagamaw ɛnzeniyɛri. 

 

Lizinibaara, jago ni bololabaara Minisiriso : 

- An balimancɛ Eduwari KABORE, matirikili 247 184 L, Sɔrɔw lasagoli 

kɔnseye. 

 

Jamana kɔkan lasigidenbaaraw Minisiriso:                                                                                                                                                                        

- An balimancɛ Wɛndilasida Leɲɔ Birisi TIYƐNDEREBEWOGO, 

matirikili 105 151 Z, Jamana kɔkankow lasagoli kɔnseye. 

 

Burukina ka jamana kɔkanfeereli sabatili baarada (Apɛkisi Burukina) ka 

lasigiden :  

- An balimancɛ Arayagedewɛnde Simɔn ZEMODO, matirikili 90 121 A, 

Nafolo baarakɛsira  lasagoli lɔnbagaŋana. 

 

Burukina ka sɔrɔɲinisirakantagama mobilibolilaw ka kelenyatɔnba ka 

lasigiden : 

- An balimancɛ Seyidu GUWO, jago lasagola 

 

Burukina ka sirakantagama baarakunda ka baaraw lasagoli baarada 

(SEBESE) ka lasigiden : 

- An balimancɛ Zan Kolodi DABONE, matirikili 256, Ɛnzeniyɛri min bi 

ɛnfɔrimatiki fɛɛrɛw labɛn 

Sariyaba filinan b’an balimancɛ Zan Vikitoriyɛn TOWE, matirikili 130 331 

T, sariyatigi, sigi Burukina ka sirakantagama baarakunda ka baaraw lasagoli 

baarada (SEBESE) lasagolikulu kunna, saan saba (03) fɔlɔ baara ra. 

 

C. JAMANADENW KA BAARAKƐLAW MINISIRISO   

Ɲɔgɔnyekulu ye sariyaba kelen ta, min bi mɔgɔ  nataw sigi Jamanadenw bɛɛ ka 

bolomafara kɛsi, min ɲasinna furakɛliɲuman sɔrɔli ma cogoya kelen na, danfara 

foyi ti min na (SENAMU) lasagolikulu kɔnɔ, saan saba (03) fɔlɔ baara ra. 

 

GUVƐRƐNƐMAN KA LASIGIDEN    

                                                                         

Jamanadenw ka baarakɛlaw Minisiriso tɔgɔ ra : 

- An balimancɛ Eriki Nagawonle SOME, matirikili 231 955 Z, Lɔnniɲini 

dɔkitorasɛbɛ bi sanfɛkalansoba kalanfa yamaruyanin min fɛ, an balimancɛ 

Karile ZANGO nɔɔ na ;  

- An balimanmuso Bankipala Songita Ɛsitela Siliviyani 

ZUNGARANA/SOME, martirikili 91 859 S, baarakɛlaw ka joow 

kɔrɔsila, an balimancɛ Yamganagere Zidi  WEDIRAWOGO nɔɔ na. 

BAARAKƐLAW KA TƆNBA LASIGIDEN  

 

Sɛnɛbaara lasagoli baaradabolo  tɔgɔ ra :  

- An Aliwu Badara TARAWORE, matirikili 225 117 Z, Adamadenya 

lɔnniw lɔnbagaŋana, an balimancɛ Musa TARAWERE nɔɔ na.  

MƆGƆ WAAJIBIYANIW KA LASIGIDEN    

Jamanadenw bɛɛ ka bolomafara kɛsi, min ɲasinna furakɛliɲuman sɔrɔli ma 

cogoya kelen na, danfara foyi ti min na (SENAMU) tɔgɔ ra : 

- An balimancɛ Seni KUGUWINDIGA, matirikili 201 122 G, Baarakɛlaw 

lasagoli kɔnseye, an balimanmuso Makani WEDIRAWOGO/ FONDIWO 

nɔɔ na. 

 

D. KƐNƐYAKOW LASAGOLI MINISIRISO 

    Ɲɔgɔnyekulu ye sariyaba kelen ta min b’an balimancɛ Patɛnde Oromuyalidi 

KAFANDO, matirikili 110 640 U, Dɔgɔtɔrɔ min bi baaraw lasago, baarakɛlaw 

lasigiden kɔrɔtɔnin furakɛli baarada (SAMU) lasagolikulu, saan saba (03) fɔlɔ 

baara ra. 

 

 

E. CƐMANCƐKALAN,  BAARAKALAN NI FƐƐRƐKALAN 

MINISIRISO 

Ɲɔgɔnyekulu ye sariyaba kelen ta, min b’an balimancɛ Yakuba KOROGO, 

matirikili 280 441 Z, Sɔrɔw lasagoli kɔnseye kɛ guvɛrɛnɛman  ka lasigiden ye 

Jamana ka kalankɛgafew ni lakɔliden ka kalankɛminanw lasagoli baarada 

(SENAMAYƐFUYƐSI) lasagolikulu kɔnɔ, Lizinibaara, jago ni bololabaara 

Minisiriso tɔgɔ ra, saan saba (03) fɔlɔ baara ra.  

 

F. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO      

Ɲɔgɔnyekulu ye sariyaba duuru (05) ta. 

Sariyaba fɔlɔ bi mɔgɔ  nataw sigi  Jamana ka lɔnni ni fɛɛrɛkura ɲininibaarada 

(SENƐRƐSITE) lasagolikulu kɔnɔ, saan saba (03) fɔlɔ baara ra. 

 

GUVƐRƐNƐMAN KA LASIGIDEN 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

- An balimancɛ Bundiya Alɛkisandiri TƆNBIYANO, matirikili 271 386 

X, Dɔkitorasɛbɛ bi sanfɛkalansoba kalanfa yamaruyanin min fɛ. 

Jamanadenw ka baarakɛlaw Minisiriso tɔgɔ ra : 

- An balimanmuso Pɛgedewɛnde Zɛrimɛni TIYƐMUTORE, matirikili 

200 443 F, baarakɛlaw ka joow kɔrɔsila. 

Sɔrɔw ni nafolokow Minisiriso tɔgɔ ra : 

- An balimancɛ Gidiya min bi wele Dezire EBIYE, matirikili 208 017 P, 

Nafolow lasagoli ɛnsipɛkitɛri. 

 

 

Dugukolo maradaw  ni sirakantagama bolifɛnw lasagoli Minisiriso tɔgɔ, 

ra : 

- An balimancɛ Rene WEDIRAWOGO, matirikili 247 536 L, 

Maralibaarada lasagolikɛla.  

 

BURUKINA FASO KA JAGO NI LIZINIBAARA LASAGOLI 

BAARADABOLO KA LASIGIDEN 

 

- An balimanmuso Rayisa KOROMODO/ZUNGARANA, matirikili 23 

19 321 N,  Jatilibaaraw ɲamɔgɔ. 

Sariyaba filanan b’ an balimancɛ   Ɛdimɔn Yɛni, matirikili 26 814 L, 

Kalandenbaw ka kalanfa seereyanin ka baara lakuraya, ale ye guvɛrɛnɛman ka 

lasigiden ye Jamana ka lɔnni ni fɛɛrɛkura ɲininibaarada (SENƐRƐSITE) 

lasagolikulu kɔnɔ, Sanfɛkalan, lɔnniɲinibaara ni lɔnniw lakurayali Minisiriso 

tɔgɔ ra, saan saba (03) laban baara ra. 

Sariyaba sabanan b’an  balimancɛ  Ɛdimɔn Yɛni, matirikili 26 814 L, 

Kalandenbaw ka kalanfa seereyanin  sigi  Jamana ka lɔnni ni fɛɛrɛkura 

ɲininibaarada (SENƐRƐSITE)  lasagolikulu kunna, saan saba (03) laban baara 

ra, lakurayali  daminɛna kabi  2025, cɔɔcɔɔkalo tilen 28 loon. 

Sariyaba naaninan bi mɔgɔ  nataw sigi Jamana ka ladagamuli ni lɔnniɲini 

yiriwalinafolo lasagoli baarada « Bangere Bawobo » lasagolikulu kɔnɔ, saan 

saba (03) fɔlɔ baara ra. 

 

 

 

 

 

GUVƐRƐNƐMAN  KA LASIGIDEN 

 

Sɔrɔw ni nafolokow Minisiriso tɔgɔ ra : 

- An balimancɛ Patɛnde Wɛndilasida Zan Ivu BELƐMU, matirikili 58 450 

U, Nafolow lasagoli ɛnsipɛkitɛri 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

 

- An balimancɛ Babu Andere  BATIYONO, matirikili 218 389 T, 

Lɔnniɲinibaaraw ɲamɔgɔ. 

- An balimanmuso Wɛndɛnkɔnte Silivi ZƆNGO, matirikili 231 942 C, 

Lakɔlidenbaw  kalanfa lɔnniɲinila 

 

Cɛmancɛkalan,  baarakalan ni fɛɛrɛkalan Minisiriso tɔgɔ ra : 

- An balimancɛ Keraburo PALE, 208 582 V, Lanpow lasagoli ɛnsipɛkitɛri 

 

Denbaya ni  ɲɔgɔndɛmɛ lasagoli Minisiriso tɔgɔ ra : 

- An balimanmuso Salimata  Rɔmuba/konɔmubo, matirikili 108 582 V, 

Jama ladonbaaraw lasagola. 

 

FASO KƐNYƐRƐYEBAARA TƆNBA KA LASIGIDEN  

 

- An balimancɛ Isa KƆNPAWORE, Kɛnyɛrɛye  Sanfɛkalanso tigi. 

Sariyaba duurunan b’an balimancɛ Patɛnde Wɛndilasida Zan Ivu BELEMU, 

matirikili 58 450 U, Nafolow lasagoli ɛnsipɛkitɛri sigi  Jamana ka ladagamuli ni 

lɔnniɲini yiriwalinafolo lasagoli baarada « Bangere Bawobo » lasagolikulu 

kunna, saan saba (03) fɔlɔ baara ra.                                                                                                                                                                                                                                                                                                                                                                           

                                                                                                                                                                                                                                                                                                                                   

Guvɛrɛnɛman ka kumalasela 

